
 

 

 

ᒋᐦᒋᓂᐙᐱᐦᑎᔨᐙᐎᓐᐦ ᒑ ᐊᑎᔨᔅᐱᔨᒡ  

ᐋ ᑖᐅᓯᓂᐦᐄᒑᓂᐎᒡ ᑯᐹᑭᐦᒡ 
ᐋᐅᒄ ᒥᒄ ᓈᑎᐙᔨᐦᑖᑯᓯᔨᓐ ᒑ ᒌᐦ ᒋᔅᒑᔨᐦᑎᒥᓐ ᒑ ᒌᐦ ᐎᒋᐦᐄᐙᔨᓐ ᐋ  
ᑖᐅᓯᓂᐦᐄᒑᓂᐎᒡ  

ᐋᒸᔮᐦ ᑖᐅᓯᓂᐦᐄᒑᔨᓐ, ᔭᔨᑖᐃ ᓂᑐᒋᔅᒑᔨᐦᑎᐦ ᒫᓯᓈᓲᓈᐦ ᐊᓂᑎᐦ ᐊᓐ ᐋ ᒥᓯᓈᓲᒡ ᐊᓂᒌ ᒑ
 ᒌᐦ ᑖᐅᓯᓂᐦᐄᒑᓐ ᑭᔮᐦ ᒧᔮᒻ ᐋ ᐄᑎᔅᑖᒡ ᐊᓂᑎᐦ ᐋ ᐎᒋᔨᓐ ᐋ ᒥᓯᓈᑖᒡ᙮  

 
ᒑ ᓂᑐᒋᔅᒑᔨᐦᑎᒥᓐ ᐊᓐ ᒥᓯᓂᐦᐄᑭᓐ ᐊ ᐎᐦᑖᑯᐦᒡ ᐊᓐ ᐊᔅᒋᐱᔨᒡ ᐅᑎᐦ ᐆ ᒋᐦᒋᓂᐙᐱᑎᔨᐙᐎᓐ ᒥᓯᓂᐦᐄᑭᓐ᙮  

ᒋᑎᓯᓂᐦᐃᑳᓱᐎᓐ ᒫᓯᓈᑖᒀᐦ ᐅᑎᐦ ᐆ ᒥᓯᓂᐦᐄᑭᓐ, ᔕᔥ ᒀᔂᓐ ᒋᒥᓯᓈᓱᓈᐦᒑᐦ᙮   

ᒋᑭ ᒋᐦ ᓂᑐᒋᔅᒑᔨᐦᑖᓐ ᑭᔮᐦ ᐊᓂᑎᐦ ᑭᓂᐙᐱᐦᑎᒧᐙᑭᓂᐦᒡ ᒑ ᒌᐦ ᐱᐦᑖᐱᔨᓐ:  

www.electionsquebec.qc.ca/check.  
 

ᐋᑳ ᒫᒃ ᒫᓯᓈᓲᓈᐦ ᑭᔮᐦ ᒫᒃ ᒫᓯᓈᑖᒀᐦ ᐊᓐ ᐅᑖᐦᒡ ᐊᓂᑎᐦ ᐋ ᒌᐦ ᐎᒋᔨᓐ, 
ᒑ ᐱᑎᔅᑎᓂᒥᓐ ᒋ ᒥᓯᓂᐦᐄᑭᓐ ᒑ ᒌᐦ ᐊᐦᑎᓯᓂᐦᐄᑭᓂᐎᒡ ᒧᔮᒻ ᒑ ᒌᐦ ᐃᑎᔅᑖᒡ ᒑ ᒌᐦ ᐱᐦᑖᓯᓂᐦᐆᑭᐎᔨᓐ  

ᒫᐤ ᒑ ᒌᐦ ᑎᔨᓐ: 

 ᐋ ᐱᐦᑖᐱᔨᓐ ᑭᓂᐙᐱᐦᑎᒧᐙᑭᓂᐦᒡ, ᐃᔅᑯ ᓂᓲ ᑎᐅᔅᑖᐤ ᐋ ᐃᔅᐱᓯᓈᑯᐦᒡ ᓈ 
ᒑ ᑖᐅᓯᓂᐦᐄᒑᓂᐎᒡ: www.electionsquebec.qc.ca/registration;  

ᑭᔮᐦ ᒫᒃ 

 ᒋᔭ ᐙᒋᐦᒡ ᒑ ᐃᑐᑖᔨᓐ, ᐊᓂᑎᐦ ᐋᓐ ᐋ ᒥᓯᓈᑖᒡ ᐊᓐ ᒥᓯᓂᐦᐄᑭᓈᒋᓂᐦᒡ ᑳ ᐸᒡ ᐊᔅᒋᐱᔨᒡ ᐅᑎᐦ ᐆ ᒋᐦᒋᓂᐙᐱ
ᑎᔨᐙᐎᓐ ᒥᓯᓂᐦᐄᑭᓐ᙮  ᒑ ᑎᐦᑯᓂᒥᓐ ᒥᓯᓂᐦᐄᑭᓐ ᐋ ᐎᐦᑖᑯᐦᒡ ᒋᑎᓯᓂᐦᑳᓲᐎᓐ, ᐊᑎᓯᓈᑖᒡ ᐋ ᒋᔑᑳᒡ ᑳ ᐃᔨᔨ
ᐎᔨᓐ ᑭᔮᐦ ᐊᑎᓯᓈᑖᒡ ᐊᓂᑎᐦ ᐋ ᐎᒋᔨᓐ᙮   
 

Eᐱᑯᓂᒑᐦ ᐅᐦᐄ :     ᒋᐱᒥᐲᐦᑖᐤ ᒥᓯᓂᐦᐄᑭᓂᔥ ᐋᔅᑯ ᐋ ᐊᐱᑎᐦᒡ 
ᒋᓂᑐᐦᑯᔨᓐ ᒥᓯᓂᐦᐄᑭᓂᔥ ᑭᔮᐦ ᒫᒃ ᒋᑖᓂᐦᐳᓂᓯᓂᐦᐄᑭᓐ 

ᐋ ᒌ ᐃᔨᔨᐎᔨᓐ ᒋᒥᓯᓂᐦᐄᑭᓐ ᑭᔮᐦ ᒫᒃ ᐃᔅᑯᑖᐙᔮᐲᐅᓯᓂᐦᐄᑭᓐ 



 

 

ᐋᑳ ᒋᐦ ᐱᒋᔅᑎᒥᓈᐦ ᒋᒥᓯᓂᐦᐄᑭᓐ ᒋᔭ ᐙᒋᐦᒡ? ᐋ ᐎᐦᒋᒥᑦ ᐊᓂᑎᐦ ᐊᓐ ᐋ ᐹᔨᑯᑖᐅᓯᔨᓐ, ᒋᐎᒋᒫᑭᓐ ᑭᔮᐦ ᒫᒃ ᐊᓐ ᐋ ᐎ
ᒋᒥᔅᒃ ᐊᓂᑎᐦ ᐱᐦᑎᑭᒥᐦᒡ ᐎᔨ ᒋᑭ ᒋᐦ ᐅᓯᐦᑖᐤ ᐊᓂᔮᔨᐤ ᒋᒥᓯᓂᐦᐄᑭᓂᔨᐤ ᒫᐅᒡ ᐋᑳ ᓵᒫᒡ ᓂᓱ ᑎᐅᔅᑖᐤ ᐋ ᐃᔅᐱᓯᓈᑯᓂᔨ
ᒡ ᐊᓂᔮᔨᐤ ᒑ ᐃᔅᐱᐦ ᑖᐅᓯᓂᐦᐄᒑᓂᐎᔨᒡ᙮  

ᐋᑳ ᐊᓯᓂᐙᔥᐦ!  

ᐋᑳ ᒫᓯᓈᓲᓈᐦ ᐊᓂᑎᐦ ᐊᓐ ᒫᒀᒡ ᐋ ᐎᒋᔨᓐ, ᓂᒧᐃ ᒋᑭ ᒋᐦ ᑖᐅᓯᓂᐦᐄᒑᓐ ᐅᑎᐦᒋᐱᔨᒑᐦ ᐊᓐ ᒑ ᑖᐅᓯᓂᐦᐄᒑᓂᐎᒡ᙮ ᒑ ᒌᐦ
 ᑖᐅᓯᓂᐦᐄᒑᔨᓐ, ᒫᐤ ᓈᑎᐙᔨᐦᑖᑯᓯᔨᓐ ᒑ ᒌᐦ ᐃᔮᔨᓐ:  

 ᒫᐅᒡ ᐋ ᐊᐙᓯᐎᔨᓐ 18 ᐋᐦᑐᐱᐳᓍᓯᔨᓐ;  
 ᐅᑎᐦ ᑳᓈᐦᑖᐦ ᐋ ᐎᒋᔨᓐ ᐋᐅᐦᒋᔨᓐ;  
 ᐋ ᒌ ᐎᒋᔨᓐ ᐅᑎᐦ ᑯᐹᑭᒡ ᒫᐅᒡ ᐊᐦᑎᐦᒀᒡ ᒥᑯᒋᒃ ᔕᔥ ᑯᑣᔥᒡ ᑎᐦᑐ ᐲᓯᒽ;  
 ᐋᑳ ᐅᐦᒋ ᐎᓂᐦᑖᔨᓐ ᐊᓐ ᐋ ᐎᒋᐦᐄᐙᔨᓐ ᐋ ᑖᐅᓯᓂᐦᐄᒑᓂᐎᒡ*   

* ᒥᒄ ᐊᓐ ᐊᐙᓐ ᐋᒌ ᐎᓂᐦᑖᑦ ᐅᑭᔅᒋᐦᐆᐎᓐ ᒑ ᒌᐦ ᐎᒋᐦᐄᐙᑦ ᐋ ᑖᐅᓯᓂᐦᐄᒑᓂᐎᔨᒡ ᑳ ᒥᔅᑯᐙᐦᐋᑭᓂᐎᒀᐦ ᐋ ᒌᐦ ᐱᑯᓂᐦᒃ ᐋ ᑖ
ᐅᓯᓂᐦᐄᒑᓂᐎᔨᒡ ᓂᑐᐎ ᐋ ᒌ ᐃᐦᑎᐦᒄ ᓂᔮᔫ ᑎᐦᑐ ᐱᐳᓐᐦ ᐅᑖᐦ ᐃᔑ ᐸᒋ ᐅᑖᐦᒡ ᑭᔮᐦ ᒫᒃ ᐋ 
ᒌ ᐎᓂᐦᑖᒡ ᐅᑭᔅᒋᐦᐅᐎᓐ ᒑ ᒌᐦ ᑖᐅᓰᓂᐦᐄᒑᑦ ᐅᐦᒡ ᐊᓂᔮᔨᐤ ᐋ ᒌ ᐎᐦᑎᒧᐙᑭᓂᐎᑦ ᒑ ᐃᔑ ᑕᐅᓯᓂᐦᐄᒑᑦ᙮  

ᒋᔮ ᒑ ᐎᔮᔨᐦᑎᒥᓐ ᑕᓐ ᐊᓂᑎᐦ ᒑ ᒥᔪᐦᔨᐦᑯᔨᓐ ᒋᔮ ᒑ ᒌᐦ ᑖᐅᓯᓂᐦᐄᒑᔨᓐ᙮   
 
 
ᐋ ᑖᐅᓯᓂᐦᐄᒑᓂᐎᒡ ᐊᓂᑎᐦ ᐊᓐ ᒑ ᒋᔑᑳᒡ 

ᐊᓐ ᒑ ᒋᔑᑳᒡ, ᒋᑭ ᒥᐦᒑᑐᐎᒡ ᐊᓂᒌ ᒑ ᑭᓂᐙᐱᐦᑎᐦᒡ ᐋ ᑖᐅᓯᓂᐦᐄᒑᓂᐎᔨᒡ ᑭᔮᐦ ᒫᒃ ᒋᑭ ᒥᐦᒑᓐ ᐊᓂᐦᐄ ᐊᓂᑎᐦ ᒑ ᑖᐅ
ᓯᓂᐦᐄᒑᓂᐎᒡ ᒑ ᒌᐦ ᒥᔪᔨᑯᒡ ᐊᓂᒌ ᒑ ᑖᐅᓯᓂᐦᐄᒑᒡ᙮ 

ᐊᓐ ᒑ ᒋᔑᑳᒡ, ᐊᓂᑎᐦ ᐊᓐ ᒑ ᑖᐅᓯᓂᐦᐄᒑᓂᐎᒡ ᒑ ᐃᔅᐱᐦ ᐋᐱᐦᐄᑭᓂᐎᒡ 9:30 ᐋ ᒑ ᒋᓵᐹᔮᒡ ᐱᐦᔨᒻ 8 
ᐋ ᐃᔅᐱᔨᒡ ᐋ ᐅᑖᑯᓯᒡ᙮  ᐊᓐ ᒫᒃ ᐃᔮᐱᒋᔨᔅᒃ ᓈᐙᐤ ᑎᐦᑣᐤ ᐋ ᒋᓂᒀᓂᐦᑖᔨᒡ ᒋᑭ ᒥᔨᒄ ᒑ ᒌᐦ ᑖᐅᓯᓂᐦᐄᒑᐅᑦ ᒫᒀᒡ ᐅᔮ
ᔨᐤ ᐱᒥᐱᔨᒑᐦ᙮ 
 

ᓃᑳᓐ ᑳ ᒌᐦ ᒥᓯᓂᐦᐆᓱᓈᓂᐎᒡ 
ᐊᓂᐦᐄ ᐋ ᓂᔑᒡ ᐋ ᒋᔑᑳᒡ ᐊᓐ ᓂᑳᓐ ᑳ ᒌᐦ ᒥᓯᓂᐦᐆᓱᓈᓂᐎᒡ, ᒥᓯᐙᐦ ᐊᓂᐦᐄ ᐊᓂᑎᐦ ᒑ ᑖᐅᓯᓂᐦᐄᒑᓂᐎᒡ ᐋᐦᑎᑯᐦᒡ
 ᑭᑎ ᐃᔑᓈᑯᓐ ᒥᓯᐙᐦ ᒑ ᒌᐦ ᐃᔑ ᒥᔪᔨᑯᒡ ᐊᓂᒌ ᑭᔮᐦ ᐋᑳ ᒦᔻᔮᐦᒋᔨᒡ᙮ 
 

ᐋ ᑖᐅᓯᓂᐦᐄᒑᓂᐎᒡ ᐊᓂᑎᐦ ᐅᒥᓯᓂᐦᐄᒑᑭᒥᑯᐦᒡ ᐊᓐ ᑳᓂᐙᐱᐦᑎᐦᒃ ᐋ ᑖᐅᓯᓂᐦᐄᒑᓂᐎᔨᒡ 

ᒋᑭ ᒋᐦ ᑖᐅᓯᓂᐦᐄᒑᓐ ᐊᓂᑎᐦ ᐆ ᒥᓯᓂᐦᐄᒑᐅᑭᒥᑯᐦᒡ ᐊᓐ ᑳᓂᐙᐱᐦᑎᐦᒃ ᐋ ᑖᐅᓯᓂᐦᐄᒑᓂᐎᔨᒡ, ᑖᓂᑎᐦ ᒥᒄ ᐅᑎᐦ ᑯᐹ
ᑭᐦᒡ᙮  ᒋᑭ ᒋᐦᑖᐅᓯᓂᐦᐙᐤ ᑖᓐ ᑭᔨᑆᐦ ᐊᓐ ᒥᒄ ᐙᐦ ᑖᐅᓯᓂᐦᐎᑦ ᐙᐦᑖᐅᓯᓂᐦᐆᑯᓯᔨᑦ ᑖᓂᑎᐦ ᑭᔨᑆᐦ ᒥᒄ ᒫᓯᓈᓲᑦ᙮  ᒀ
ᔂᓐ ᑭᔮᐦ ᑭᑎ ᐃᔑᓈᑯᓐ ᓈᐅᓵᔥ ᒑ ᒌᐦ ᐊᓯᓂᐙᓯᔨᓐ ᒫᐦᒑᑎᓈᓅᒀᐦ ᐊᓂᑎᐦ ᑭᔮᐦ ᓈᔥᒡ ᒫᒀᒡ ᐃᔮᔨᒥᓯᐙᒀᐦ᙮  
ᒑ ᓂᑐᒋᔅᒑᔨᐦᑎᒥᓐ ᐊᓐ ᐋᐦᑐᒋᔑᒀᓯᑦ ᑭᔮᐦ ᒫᒃ ᐊᑎᓯᓈᑖᒡ ᐊᓂᑎᐦ ᐊᓐ ᒑᑎᑯᐦᒡ ᐊᑖᐅᓯᓂᐦᐄᒑᓂᐎᒡ: 
www.electionsquebec.qc.ca/vote-another-division.   

  



 

 

ᑯᑎᐦᒃ ᒫᒃ ᒥᓐ ᐋᐦᑎᑯᐦᒡ ᒑ ᒌᐦ ᐃᔑ ᑖᐅᓯᓂᐦᐄᒑᓂᐎᒡ 
 
ᐋ ᑖᐅᓯᓂᐦᐄᒑᓂᐎᒡ ᒋᔅᑯᑎᒫᑐᑭᒥᒄ ᐙᔅᑳᐦᐄᑭᓂᐦᒡ 

ᐱᔥᒡ ᐊᓂᐦᐄ ᒋᔅᑯᑎᒫᑐᑭᒥᒄ ᐙᔅᑳᐦᐄᑭᓐ (ᑳᐃᔅᐹᒡ ᒋᔅᑯᑎᒫᑐᑭᒥᒄ, ᓂᓈᐦᑭᐤ ᐋ ᐃᓯᐦᓈᑯᐦᒡ ᒀᓕᒡ, ᑭᔮᐦ ᒫᒃ ᐊᓂᐦᐄ ᒋᐦᒋ
ᐙᐦ ᑳ ᐃᔅᐹᒡ) ᑭᔮᐦ ᒫᒃ ᐊᓂᐦᐄ ᐋᐱᑎᓯᐎᓐ ᐋ ᒋᔅᑯᑎᒫᒑᓂᐎᒡ ᐙᔅᑳᐦᐄᑭᓐ ᑎᑯᓐᐦ ᐊᓂᐦᐄ ᐋᑖᐅᓯᓂᐦᐄᒑᓂᐎᒡ ᐊᓂᑎᐦ
᙮  ᒋᑭ ᒋᐦᑖᐅᓯᓂᐦᐄᒑᓐ ᑖᓐ ᑭᔨᑆᐦ ᒥᒄ ᐊᓐ ᐙᐦᑖᐅᓯᓂᐦᐎᑦ ᒀᒋᐦᑖᑦ ᒫᓯᓈᓲᑦ ᐊᓂᑎᐦ᙮ 

ᒑ ᓂᑐᒋᔅᒑᔨᐦᑎᒥᓐ ᑖᓂᑎᐦ ᐊᓐ ᑭᔮᐦ ᑖᔨᔅᐱᐦ ᐆ ᒑ ᒌᐦ ᐋᐱᒋᐦᑖᔨᓐ: www.electionsquebec.qc.ca/campus. 
 

ᐋ ᑖᐅᓯᓂᐦᐄᒑᓂᐎᒡ ᐎᐎᑎᒫᐦ ᐅ ᑯᐹᒃ 

ᐎᐎᑎᒫᐦ ᐋᐦᑖᐅᓈᐦ ᑯᐹᒃ, ᒋᑭ ᐱᐦᒋᐙᐱᓈᓐ ᐊᓐ ᐋ ᑖᐅᓯᓂᐦᐄᒑᔨᓐ ᒥᓯᓂᐦᐄᑭᓐ᙮  ᒋᓂᐙᔨᐦᑖᑯᓯᓐ ᔭᔨᑖᐃ ᒑ ᒌᐦ ᐅᔑ
ᐦᑖᔨᓐ ᒋᒥᓯᓂᐦᐄᑭᓐ ᐋᒸᔮᐦ ᑭᔮᐦ ᒫᒃ ᐎᔥᑭᒡ ᐊᑎ ᒋᐦᒋᐱᔨᒑᐦ ᐊᓐ ᒑ ᑖᐅᓯᓂᐦᐄᒑᓂᐎᒡ᙮ 

www.electionsquebec.qc.ca/outside. 
 

ᐋ ᑖᐅᓯᓂᐦᐄᒑᓂᐎᒡ ᐊᓂᑎᐦ ᐱᐦᑳᓐ ᐋᐦᑎᑯᐦᒡ ᐄᐦᑖᐎᓐ ᑭᔮᐦ ᒫᒃ ᑯᑎᒡ ᐊᔨᐦᒡ ᐊᓂᑖᐦ ᐊᐦᑎᑯᐦᒡ 

ᐊᓂᒌ ᑳᓂᐙᐱᐦᑎᐦᒡ ᐋ ᑖᐅᓯᓂᐦᐄᒑᓂᐎᔨᒡ ᒋᑭ ᒌ ᐃᔅᐱᔨᐅᒡ ᐊᓂᑎᐦ ᒑ ᒌᐦ ᐎᒋᐦᐄᐙᔨᓐ ᐋ ᑖᐅᓯᓂᐦᐄᒑᓂᐎᒡ᙮  ᑭᑎ 
ᑎᑯᓐ ᐊᓐ ᒑ ᐃᔑ ᑭᓂᐙᐱᐦᑖᑭᓂᐎᒡ ᐊᓂᑎᐦ ᐊᓐ ᒑ ᑖᐅᓯᓂᐦᐄᒑᓂᐎᒡ᙮  ᒑ ᐊᔨᒥᐦᐄᑦ ᐊᓐ ᑳᓂᐙᐱᐦᑎᐦᒃ ᐋ ᑖᐅᓯᓂᐦ
ᐄᒑᓂᐎᔨᒡ ᐊᑎᑎᐤ ᐎᒋᔅᒑᔨᐦᑎᒥᓈᐦ ᒑᒀᓐ᙮ 

ᒋᐱᐦᑖᑯᓯᐎᓐ ᐊᐱᑎᓐ: ᒫᒋᐦ ᑖᐅᓯᓂᐦᐄᒐᐦ! 

ᐋ ᑖᐅᓯᓂᐦᐄᒑᔨᓐ, ᒋᐎᒋᐦᐄᐙᓐ ᐋ ᑖᐅᓯᓂᐦᐙᑭᓂᐎᑦ ᐊᓐ ᒑ ᐊᔅᑎᐱᑦ (ᐋ ᒫᒨᐱᓈᓂᐎᒡ ᐋ ᓂᔅᑐᐎᓈᓂ
ᐎᒡ ᒥᓯᐦᑖ) ᐊᓂᑎᐦ ᐋ ᐋᔅᑎᓯᓈᓲᔨᓐ᙮  

ᒑ ᐋᑎᐦᑎᓈᓂᐎᒡ ᐋ ᑖᐅᓯᓂᐦᐄᒑᓂᐎᒡ  

1. ᒑ ᐎᐦᐄᓱᔨᓐ ᐋᐙᓐ ᒋᔮ ᐃᔮᐎᔨᓐ ᑭᔮᐦ ᒑ ᐱᒋᔅᑎᓂᒥᓐ ᐅᐦᐄ ᐹᔨᒄ ᒋᒥᓯᓂᐦᐄᑭᓂᔥ ᐋ ᐎᐦᑖᑯᐦᒡ ᐋᐙᓐ ᒋᔮ ᐃᔮ
ᐎᔨᓐ:  
 ᒋᐱᒥᐲᐦᑖᐤ ᒥᓯᓂᐦᐄᑭᓂᔥ  
 ᒋᓂᑐᐦᑯᔨᓐ ᒥᓯᓂᐦᐄᑭᓂᔥ  
 ᑳᓂᑖᐦ ᐋ ᐅᐦᒋᐱᔨᒡ ᒋᒥᓯᓂᐦᐄᑭᓂᔥ ᒑ ᒌᐦ ᐱᐹᒥᐱᔨᓐ ᐎᐎᑎᒫᐦ  
 ᐃᔨᔨᐤ ᐋ ᐄᑎᔅᑳᓈᓯᔨᒡ ᒋᒥᓯᓂᐦᐄᑭᓂᔥ  
 ᑳᓈᑖᐦ ᓂᑐᐱᔨᐤ ᒥᓯᓂᐦᐄᑭᓂᔥ   
 

2. ᒌ ᒥᓯᓂᐦᐋᒥᓐ ᐊᓐ ᑖᐅᓰᓂᐦᐄᑭᓈᒌᓐ ᐋ ᐊᐱᒋᐦᑖᔨᓐ ᐊᓐ ᒥᓯᓂᐦᐄᑭᓈᐦᑎᒄ ᐋ 
ᒌ ᒥᔨᔥᒃ ᐊᓐ ᑳᓂᐙᐱᐦᑎᐦᒃ ᐋ ᑖᐅᓯᓂᐦᐄᒑᓂᐎᔨᒡ᙮  ᒑ ᒥᓯᓂᐦᐋᒥᓐ ᐊᓐ ᐋ ᐙᐅᔮᓯᓈᑖᒡ ᐊᓂᑎᐦ ᐅᑎᓯᓂᐦᑳᓱ
ᐎᓂᐦᒡ ᐊᓐ ᐙᔮᔨᒥᑦ᙮ 

 
 



 

 

3. ᒑ ᒥᓈᒋᐱᑎᒥᓐ ᐊᓐ ᒫᓈᒋᐱᑖᑭᓂᐎᒡ ᐊᓂᑎᐦ ᐅᐦᒡ ᑖᐅᓯᓂᐦᐄᑭᓈᒋᓂᐦᒡ ᒋᐦᒋᓂᐙᒡ ᓅᑯᓐ ᐊᓐ ᒑ ᒥᓈᒋᐱᑖᑭ
ᓂᐎᒡ ᐊᓂᑎᐦ ᐅᐦᒡ᙮  
 

4. ᒑ ᐱᐦᑎᐦᐋᒥᓐ ᐊᓐ ᑖᐅᓯᓂᐦᐄᑭᓈᒋᓐ ᐊᓂᑎᐦ ᐊᓐ ᐋ ᐱᐦᑎᐦᐄᑭᓂᐎᒡ ᑆᑭᓯᐅᑎᐦᒡ ᐊᓂᐦᐄ ᑖᐅᓯᓂᐦᐄᑭᓐ᙮ 
 

ᐋ ᐎᐦ ᑖᐅᓯᓂᐦᐄᒑᔨᓐ, ᓂᒧᐃ ᒋᓂᑎᐙᔨᐦᑖᓐ ᒑ ᐄᑐᐦᑖᔨᓐ ᐊᓂᐦᐄ ᑳ ᐅᑎᐦᑎᐦᐆᑯᔨᓐ ᒥᓯᓂᐦᐄᑭᓐ, ᐱᑯᓂᒑᐦ ᐊᓂᐦᐄ 
ᐋ ᐎᐦᑎᒫᑯᔨᓐ ᐋ ᒥᓯᓈᓱᔨᓐ ᑭᔮᐦ ᒫᒃ ᐊᓐ ᐋ ᒋᔅᒍᒥᑯᔨᓐ ᒥᓯᓂᐦᐄᑭᓂᔥ᙮  ᒥᒄ ᒫᒃ ᒋᔭ ᑖᓐ ᐙᐦᑎᔨᓐ, ᒋᑭ ᒌᐦ ᐃᑐᐦᑖᓐ ᐊᑎ
ᑎᐤ ᒑ ᒌᐦ ᐙᐦᒋᔨᑯᒡ ᐊᓂᒌ ᑳᓂᐙᐱᐦᑎᐦᒡ ᐋ ᑕᐅᓯᓂᐦᐄᒑᓂᐎᔨᒡ᙮ 
 

ᐊᑎᑎᐤ ᐎᐦ ᒋᔅᒑᔨᒥᑣᐙᐦ ᐊᓂᒌ ᐙᐦ ᑖᐅᓯᓂᐦᐅᑯᓯᔨᒡ ᐊᓂᑎᐦ ᐋ ᐅᐦᒋᔨᓐ:  
www.electionsquebec.qc.ca/candidates. 

ᐋ ᑖᐅᓯᓂᐦᐄᒑᓂᐎᒡ ᒥᓯᐙ ᐋᐙᓐ ᑭᑎ ᒌᐦ ᐎᒋᐦᐄᐙᐤ  
 
 
ᐊᓐ ᐋ ᒋᔑᑳᒡ ᐋ ᑖᐅᓯᓂᐦᐄᒑᓂᐎᒡ, ᒑᑳᑦ ᒥᓯᐙᐦ ᐊᓂᐦᐄ ᐋ ᑖᐅᓯᓂᐦᐄᒑᓂᐎᒡ ᑭᑎ ᒥᔪᔨᑰ ᒥᓯᐙ ᐋᐙᓐ ᐊᓐ ᐋ 
ᑳ ᒥᔨᔻᔮᐦᒋᔨᑦ, ᒥᒄ ᒫᒃ ᐱᔥᒡ ᒥᒄ ᓂᒥ ᑭᑎ ᐃᓯᓈᑯᓐ ᒥᓯᐙ ᐋᐙᓐ ᒑ ᒌᐦ ᒥᔪᔨᑯᑦ᙮  ᐊᑎᑎᐤ ᐎᐦ ᒋᔅᒑᔨᐦᑎᒥᓈᐦ ᐊᓂᑎᐦ ᐊᓐ 
ᒑ ᑎᑯᐦᒡ ᐋ ᑖᐅᓯᓂᐦᐄᒑᓂᐎᒡ ᒥᓯᐙ ᒑ ᒌᐦ ᒥᔨᐅᔨᑯᑦ, 
ᒑ ᐱᐦᑖᐱᔨᓐ ᐅᑎᐦ ᑭᓂᐙᐱᐦᑎᒧᐙᑭᓂᐦᒡ www.electionsquebec.qc.ca/where-when. 
 

ᐊᓐ ᒫᒃ ᒋᔮ ᐊᓂᑎᐦ ᒑ ᐃᑐᐦᑖᐅᐱᓈᐦ ᐋᑳ ᒥᔪᔨᑯᔨᓈᐦ, ᒑ ᐊᔨᒥᐦᐄᑦ ᐊᓐ ᑳᓂᐙᐱᐦᑎᐦᒃ ᐋ ᑖᐅᓯᓂᐦᐄᒑᓂᐎᔨᒡ, 
ᒑ ᐎᐦᑎᒫᔥᒃ ᑖᓂᑎᐦ ᒥᓐ ᑯᑎᒋᔨᐤ ᐋᐦᑎᑯᓂᔨᒡ ᐊᓂᑎᐦ ᒑ ᒌᐦ ᑖᐅᓯᓂᐦᐄᒑᐅᑦ᙮ 
 

ᒥᓯᐙ ᐊᓂᐦᐄ ᓂᑳᓐ ᐋ ᑖᐅᓯᓂᐦᐄᒑᓂᐎᒡ ᑭᑎ ᒥᔪᔨᑰ ᒥᓯᐙ ᐋᐙᓐ ᑭᔮᐦ ᐊᓂᒌ ᐋᑳ ᒦᔻᔮᐦᒌᔨᒡ᙮ 
 

ᒥᓯᐙ ᐊᓂᐦᐄ ᐋ ᑖᐅᓯᓂᐦᐄᒑᓂᐎᒡ ᒑᑎᑯᐦᒡ, ᑎᑯᓐ ᐊᓐ ᒥᓯᐙ ᒑᒀᓐ ᒑ ᒌᐦ ᐎᒋᐦᐄᑯᔨᒡ ᐋ ᐎᐦ ᑖᐅᓯᓂᐦᐄᒑᔨᓐ, ᐊᔥᒡ
 ᒥᓯᓂᐦᐄᑭᓈᐦᑎᒄ ᐋ ᒥᔪᔨᐙᒡ ᐋ ᒥᓯᓂᐦᐄᒑᓂᐎᒡ, ᒋᐦᒋᓂᐙᒡ ᐋ ᓄᑯᐦᒡ ᐊ ᐎᐦᑖᑯᐦᒡ ᐊᓐ ᑖᐅᓯᓂᐦᐄᑭᓈᒋᓐ ᑭᔮᐦ ᐋ ᐙᔅ
ᑖᒡ ᐊᓐ ᐋ ᐹᓱᓈᑯᐦᑖᑭᓂᐎᒡ ᑭᓂᐙᐱᐦᑎᒧᐙᑭᓐ᙮  ᐋᑳ ᓵᐧᑳᔨᒽ ᒑ ᓂᑎᐙᔨᐦᑎᒧᐎᑦ ᐊᓐ ᑳᓂᐙᐱᐦᑎᐦᒃ ᐋ ᑖᐅᓯᓂᐦᐄᒑ
ᓂᐎᔨᒡ᙮ 
 

ᓂᑎᐙᔨᐦᑎᒥᓈᐦ ᒫᒃ ᐊᓐ ᐋ ᐃᔑᓂᔅᒑᐱᔨᐦᐎᑦ ᐋ ᐊᔨᒥᐦᐋᑦ ᐋᐙᔨᐤ ᐆ ᒑ 
ᒌ ᐃᔑ ᐎᒋᐦᐄᑯᔨᓐ, ᓃᑳᓐ ᒑ ᐎᐦᑎᒧᐎᑦ ᐊᓐ ᑳᓂᐙᐱᐦᑎᐦᒃ ᐋ ᑖᐅᓯᓂᐦᐄᒑᓂᐎᔨᒡ᙮ 

 

ᐋᑳ ᒋᐦ ᐃᔮᐦᑎᓂᓲᓈᐦ ᐅᐦᒡ ᐊᓐ ᐋᑳ ᒥᔫᐱᒫᑎᓯᔨᓐ? 
 

ᒋᑭ ᒋᐦ ᓂᑎᐙᔨᐦᑖᓐ ᒑ ᒌᐦ ᑖᐅᓯᓂᐦᐄᒑᔨᓐ ᐊᓂᑎᐦ ᒋᔨᒋᐦᒡ ᑭᔮᐦ ᒫᒃ ᐊᓂᑎᐦ ᐎᒋᐦᒡ ᐊᓐ ᑳᓂᐙᔨᒥᔥᒃ᙮  ᑭᔮᐦ ᒫᒃ ᐊᓐ ᑳᓂ
ᐙᔨᒥᔥᒃ ᐎᔨ ᑭᔮᐦ ᒋᑭ ᒋᐦᑖᐅᓯᓂᐦᐄᒑᐤ, ᒥᒄ ᒫᒃ ᒋᑭ ᑎᑯᓂᔨᐤ ᐊᓂᔮᔨᐤ ᒑ ᑭᓂᐙᐱᐦᑖᑭᓂᐎᔨᒡ᙮  ᒋᑭ ᒋᐦ ᓂᑎᐙᔨᐦᑖᓐ ᑭ
ᔮᐦ ᒑ ᒌᐦ ᑖᐅᓯᓂᐦᐄᒑᔨᓐ ᐊᓂᑎᐦ ᐋ ᐎᒋᔨᓐ ᑭᔮᐦ ᒫᒃ ᐊᓂᑎᐦ ᒋᐱᔅᒑᒥᐦᒡ ᐋᐦᑖᐅᓈᐦ ᐊᓂᑎᐦ ᐋ ᐎᒋᐦᐄᑭᐎᔨᒡ ᒑ ᒌᐦ ᐅᐦᒡ 
ᐊᔮᐦᑎᓂᓱᔨᓐ, ᓂᑐᐦᑯᔨᓂᑭᒥᑯᐦᒡ, ᑭᔮᐦ ᒫᒃ ᐊᓂᑎᐦ ᐋ ᑭᓂᐙᔨᐦᑖᑯᓯᒡ ᐊᓂᒌ ᐋᑳ ᒋᐦ ᐱᒫᔨᒥᓲᒡ ᑭᔮᐦ ᒫᒃ ᑕᓐ ᐊᓐ ᒥᒄ ᐊ
ᔑᓈᑯᓂᒀᐦ ᐋ ᐎᒋᐦᐃᑦ ᐋᐙᓐ ᐅᐱᒫᑎᓯᐎᓂᐦᒡ᙮  ᒋᓂᑎᐙᔨᐦᑖᑯᓯᓐ ᒑ ᒌᐦ ᐅᔑᐦᑖᔨᓐ ᒋᒥᓯᓂᐦᐄᑭᓐ ᓂᓲ ᑎᐅᔅᑖᐤ ᐋ ᐃ
ᔅᐱᓯᓈᑯᐦᒡ ᐊᓐ ᒑ ᒌᔑᑳᒡ ᒑ ᑖᐅᓯᓂᐦᐄᒑᓂᐎᒡ᙮ 
 



 

 

ᐊᓂᒌ ᑳᓂᐙᐱᐦᑎᐦᒡ ᐋ ᑖᐅᓯᓂᐦᐄᒑᓂᐎᔨᒡ ᒋᑭ ᐃᑐᐦᑖᐅᒡ ᐊᓂᑎᐦ ᐊᓂᔮᔨᐤ ᐎᒋᐙᔨᐤᐦ ᑭᔮᐦ ᒫᒃ ᐊᓂᑎᐦ ᐊᓐ ᓈᐅᔥ 
ᐋ ᑭᓂᐙᔨᐦᑖᑯᓯᒡ ᐋ ᓂᑎᐙᔨᐦᑎᐦᒡ ᒧᔥ ᐎᒋᐦᐄᑯᓯᐎᓂᔨᐤ ᑭᔮᐦ ᒫᒃ ᐊᓐ ᒋᓵᔨᐅᒡ ᐋ ᑭᓂᐙᔨᐦᑖᑯᓯᒡ᙮  ᐋᑳ ᒫᒃ ᐃᑐᐦᑖᑣ
ᐙᐦ ᐊᓂᑎᐦ ᐋᐦᑖᐅᑦ, ᒑ ᐱᒋᔅᑎᓂᒥᓐ ᒋᒥᓯᓂᐦᐄᑭᓐ ᐆ 
ᐋ ᐃᔑ ᓂᑎᐙᔨᐦᑎᒥᓐ ᓂᓲ ᑎᐅᔅᑖᐤ ᐋ ᐃᔅᐱᓯᓈᑯᐦᒡ ᐊᓐ ᒑ ᒌᔑᑳᒡ ᒑ ᑖᐅᓯᓂᐦᐄᒑᓂᐎᒡ᙮ 

 

ᔓᐎᔮᓐ ᑭᔮᐦ ᐋ ᑖᐅᓯᓂᐦᐄᒑᓂᐎᒡ  
 
 
ᐋᔮᐅᓈᐦ ᑭᔥᒋᐦᐆᐎᓐ ᒑ ᒌ ᑖᐅᓯᓂᐦᐄᒑᔨᓐ, ᒋᑭ ᒋᐦ ᐱᒋᔅᑎᓈᓐ ᒋᐎᒋᐦᐄᐙᐎᓐ: 

 ᒪᐅᒡ ᐃᔮᒻ $100 ᐃᔅᐱᔅ ᐊᔑᑯᒻ ᐱᐳᓐᐦ ᐹᔨᒄ ᐊᓂᑎᐦ ᐊᓐ ᐊᑎᔅᑳᓈᓯᒡ, 
ᐋ ᐃᑎᓯᓈᓲᑦ ᑭᔮᐦ ᐊᓂᑎᐦ ᒑ ᒌᐦ ᐎᒋᐦᐄᐙᑦ ᑭᔮᐦ ᐋ ᒌᐦ ᐱᑎᔅᑎᓲᐙᑖᑭᓂᐎᑦ ᐅᔮᔨᐤ ᒑ ᒌᐦ ᐃᑎᓯᓈᓲᑦ; 

 ᒫᐅᒡ ᐃᔮᒻ $100 ᐊᓂᑎᐦ ᐊᓐ ᐋ ᐱᐳᐦᒡ ᒑ ᑎᑯᐦᒡ ᐊᓐ ᐋ ᑖᐅᓯᓂᐦᐄᒑᓂᐎᒡ, ᐃᔥᒄ  ᒫᒨ $200 ᐃᔅᐱᔅ ᐸᔨᒄ ᐱ
ᐳᓐᐦ᙮ 

ᐊᓂᑎᐦ ᐋ ᐃᔑ ᑖᐅᓯᓂᐦᐄᒑᔨᓐ ᒋᑭ ᐎᒋᐦᐄᐙᐱᔨᐤ ᑖᓐ ᐊᓐ ᐊᔅᐱᔥ ᑖᑦ ᔓᔮᓐ ᐊᓂᑎᐦ ᐊᓐ ᐋ ᐎᐦ ᐎᒋᐦᐋᑭᓂᐎᒡ 
ᐙᐦᑯᒋᐦᑖᑦ ᑭᔮᐦ ᒫᒃ ᐊᓂᒌ ᐋ ᒫᒨᐱᒡ ᐙᒋᐦᐄᑣᐤ᙮  ᒋᑭ ᒋᐦ ᒋᐙ ᓂᑎᐙᔨᒫᐅᒡ ᐊᓂᔮᔨᐤ ᐎᔨᐙᐤ ᑳ ᐃᔅᐱᐦ ᐋᐱᒋᐦᐋᒡ ᐆ 
ᑳ ᐱᒥᐱᔨᒡ ᐋ ᑖᐅᓯᓂᐦᐄᒑᓂᐎᒡ᙮  ᐊᓂᒌ ᐅᔮᔨᐤ ᐋ ᐃᔑ ᑯᒋᐦᑖᒡ ᒋᑭ ᒋᐦ ᓂᑎᐙᔨᒫᐅᒡ ᐙᔥ ᔓᔮᓐ ᐅᔮᔨᐤ ᒑ ᒌᐦ 
ᐎᒋᐦᐄᑯᒡ᙮  ᑖᓐ ᑭᔨᑆᐦ ᒋᔮ ᐊᓐ ᒑ ᒌᐦ ᐃᔑ ᑖᐅᓯᓂᐦᐄᒑᔨᓐ, ᒋ ­­­ᐎᒋᐦᐋᐤ ᐊᓐ ᒀᒋᐦᑖᑦ ᐅᔮᔨᐤ ᑭᔮᐦ ᒫᒃ ᐊᓂᒌ ᐋ 
ᒫᒨᐱᒡ ᐊᑎᑎᐤ ᒑ ᒌᐦ ᐎᒋᐦᐄᑯᒡ ᐊᓂᔮᔨᐤ ᒑ ᐃᔑ ᐅᑎᓈᑭᓂᐎᒡ ᒥᓐ, ᑭᔮᐦ ᒫᒃ ᐊᑎ ᐋᑳ ᑖᐅᓯᓂᐦᐙᑭᓅᑣᐙᐦ 

ᒥᓯᐙ ᑯᔨᔅᒄ ᐋ ᐎᐦᑐᑎᐙᑭᓂᐎᒡ, ᐊᓐ ᒑ ᐃᔅᐱᔨᒡ ᔓᐎᔮᓐ ᐆ ᐋ ᑖᐅᓯᓂᐦᐄᒑᓂᐎᒡ ᓂᒧᐃ ᐙᔪᑎᓯᔨᐤ ᒥᓯᐙ ᐹᔨᑯᓂᐦᒡ 
ᐃᔅᐱᐦ ᐎᒋᐦᐋᑭᓂᐎᒡ ᐊᓂᒌ ᐙᑖᐅᓯᓂᐦᐆᑯᓯᔨᒡ ᑭᔮᐦ ᒫᒃ ᒋᑭ ᑎᐱᓯᓂᐦᐄᒑᓂᔨᐤ ᒑ ᒌᐦ ᓂᑯᐦᒡ ᑖᑆᐦ ᐋ ᒌ 
ᑭᓂᐙᐱᐦᑖᑭᓂᐎᒡ ᐊᓐ ᑳ ᐃᔑ ᐎᔨᔓᐙᑖᑭᓂᐎᒡ᙮  ᐅᐦᐄ ᐎᔨᔓᐙᐎᓐᐦ ᑖᐦᑖᔮᐱᔅᑯᓐ ᐎᒋᐦᐄᑯᒡ ᐊᓂᒌ ᒀᒋᐦᑖᒡ ᒫᒀᒡ 
ᐅᔮᔨᐤ ᐋ ᐱᒥᐱᔨᒡ ᐋ ᑖᐅᓯᓂᐦᐄᒑᓂᐎᔨᒡ᙮ 

 

ᒋᔮ ᐊᓐ ᒋᐦᒋᐙ ᐎᐦᑎᒫᒑᐎᓐ ᒑ ᐎᒋᐦᐄᑯᔨᓐ ᒑ ᒌᐦ ᒋᔅᒑᔨᐦᑎᒥᓐ ᐅᐦᒡ ᐆ ᑯᐹᑭᐦᒡ ᐋ ᑖᐅ
ᓯᓂᐦᐄᒑᓂᐎᒡ  
 

ᐃᓕᒃᓯᓂᔥ ᑯᐹᒃ ᐎᔨᐙᐤ ᑎᐹᓐ ᐱᒥᐲᐦᑖᐅᒡ, ᐋᑳ ᐎᒋᐦᐄᑯᒡ ᑯᑎᒃ ᐊᓂᒌ ᐅᔮᔨᐤ ᐋ ᐃᔑ ᐅᐙᓯᐲᐦᑖᒡ ᐋ ᑖᐅᓯᓂᐦᐄᒑ
ᓂᐎᔨᒡ ᐅᑎᐦ᙮ ᑎᑯᓐ ᐊᓐ ᐋ ᐃᔑ ᑭᓂᐙᐱᐦᑖᑭᓂᐎᒡ ᑯᐃᔅᒄ ᑭᔮᐦ ᒫᒃ ᐋ ᒑᔅᑎᓈᑖᔮᔨᐦᑖᑯᐦᒡ ᐋ ᑖᐅᓯᓂᐦᐄᒑᓂᐎᒡ᙮  ᒥᓯ
ᐙᐦ ᐊᓐ ᒑ ᐊᑏᐦᑎᓈᓂᐎᒡ ᐋ ᑖᐅᓯᓂᐦᐄᒑᓂᐎᒡ ᑭᓂᐙᐱᐦᑖᑭᓂᐤ ᑭᔮᐦ ᑎᑯᓐ ᐊᓂᐦᐄ ᐎᔨᔓᐙᐎᓐ ᐋ ᑎᐱᑐᑎᑭᓂᐎᒡ
, ᑳᒋᒡ ᐃᔥᒄ ᓈ ᐊᒋᐦᑖᑭᓅᒀᐦ ᑖᐅᓯᓂᐦᐄᑭᓈᒋᓐ᙮  

 

 



 

 

ᒫᒀᒡ ᐋ ᐱᒥᐱᔨᒡ ᐆ ᐋ ᑖᐅᓯᓂᐦᐄᒑᓂᐎᒡ, ᐋᑳ ᑖᑆᒥᑭᐦᒡ ᐋᑳ ᑯᐃᔅᒄ ᐃᑎᐦᑖᑯᐦᒡ ᒀᔂᓐ ᑭᑎ ᐱᐹᒥᐱᔨᐤ ᐊᓂᑎᐦ ᐋ 
ᐄᔮᔨᒸᓂᐎᒡ᙮  ᐅᑎᐦ ᐆ ᐃᔅᐱᔨᒑᐦ ᑭᑎ ᒌ ᐃᔑᓈᑯᓐᐦ ᒑ ᒌᐦ ᑖᑭᐦᐄᒑᐱᔨᒡ ᐊᓐ ᒋᔮ ᑳ ᐎᐦ ᐃᔑ ᑖᐅᓯᓂᐦᐄᒑᔨᓐ ᑭᔮᐦ ᒫᒃ 
ᐊᓐ ᑳ ᐃᔑ ᐎᔮᔨᐦᑎᒥᓐ ᐋ ᐎᐦ ᐃᔑ ᑖᐅᓯᓂᐦᐄᒑᔨᓐ᙮ 

 ᔭᔨᑕᐄ ᓇᓂᑐᒋᔅᒑᔨᐦᑦ ᑖᓐ ᐊᓐ ᑎᔮᑆᒥᑭᐦᒡ ᐋᒸᔮᐦ ᑭᔮᐦ ᐎᐦᑎᒧᐎᑣᐤ ᑯᑎᑭᒡ᙮  
 ᐋᑳᐎᐦ ᓵᒀᔨᒽ ᒑ ᑰᒀᒋᐦᒑᒧᔨᓐ ᒑᒀᓐ ᐎᔮᐱᐦᑎᒥᓐ ᑭᓂᐙᐱᐦᑎᒧᐙᑭᓂᐦᒡ, ᒫᓲᐦᐋᑳ ᐃᑎᐦᑖᑯᐦᒑ ᐋ ᑖᑯᐦᐆᑯᔨᓐ ᑭᔮᐦ

 ᒫᒃ ᐋᑳ ᓂᔨᔅᑳᑯᔨᓐ᙮   
 ᒑ ᓈᓂᑐᒋᔅᒑᔨᐦᑎᒥᓐ ᑖᓂᑎᐦ ᒥᒄ ᑭᔨᑆᐦ ᐙᐦᑎᓂᒥᓐ ᐋᓐ ᐙᐦ ᓂᑐᒋᔅᒑᔨᐦᑎᒥᓐ ᑭᔮᐦ ᐋᑳ ᓈᑭᑎᐙᔨᐦᑦ ᐊᓐ ᐊᑏ

ᑖᔨᐦᑎᒥᓐ ᐊᓐ ᐋ ᐊᔨᒥᐦᑖᔨᓐ ᑭᔮᐦ ᒫᒃ ᐊᓐ ᐊᔥ ᐹᐦᑎᒥᓐ᙮  
 ᒑ ᒋᔅᒋᔨᓐ ᐊᓐ ᐋ ᐃᔑ ᐅᐙᐱᐦᑎᒥᓐ ᐋᑳ ᒫᓲᓐ ᑖᑆᒥᑭᐦᒡ ᑭᔮᐦ ᐋᑳ ᓂᐦᐋᐤ ᐃᔅᐱᔨᒡ ᐊᓐ ᐊᑎᔅᑖᒡ᙮  

 

ᐋ ᑖᑆᒥᑭᐦᒡ ᐎᐦ ᐙᐱᐦᑎᒥᓈᐦ ᐅᐦᒡ ᐆ ᑯᐹᒃ ᐋ ᑖᐅᓯᓂᐦᐄᒑᓂᐎᒡ, ᑖᑆᐅᒑᔨᒥᒡ ᐃᓕᑭᔑᓂᔅ ᑯᐹᒃ, ᐊᑯᑎᐦ 
ᐋᐦᑎᑯᐦᒡ ᐊᓐ ᐋ ᑖᑆᒥᑭᐦᒡ ᐎᐦᑎᒫᒑᐎᓐ᙮  ᐋᑳ ᓵᒀᔨᒽ, ᒑ ᐎᐦ ᐹᒡ ᐊᔨᒥᐦᐄᔮᐦᒡ᙮ 

 

ᐋ ᒋᔅᑯᑎᒧᐙᑭᓂᐎᒡ ᐊᓂᒌ ᐋ ᑖᐅᓯᓂᐦᐄᒑᒡ  

 ᒑ ᐹᓱᐙᑰᒡ ᒋᑎᐙᓯᒥᐙᐅᒡ ᐎᔨᐙᐤ ᑭᔮᐦ ᒑ ᒌᐦ ᑖᐅᓯᓂᐦᐄᒑᒡ!  

ᒋᑎᐙᓯᒥᐙᐅᒡ ᐎᔨᐙᐤ ᑭᔮᐦ ᒋᑭ ᒌᐦ   

ᒋᔅᑯᑎᒫᓲᒡ ᐋ ᑎᐹᔨᐦᒋᒑᓯᐦᒑᓂᐎᔨᒡ ᐋ ᐊᐱᓵᓯᒡ ᐋ ᑖᐅᓯᓂᐦᐄᒑᓂᐅᒡ   

ᑭᑎᐦ ᑎᑯᓐ ᐊᓂᑎᐦ ᐊᓐ ᐋ ᒋᔑᑳᒡ ᑖᐅᓯᓂᐦᐄᒑᓂᐎᒑᐦ ᑭᔮᐦ  ᒫᒃ ᐊᓂᑎ   

ᐃᔮᐱᒡ ᓂᑳᓐ ᑳ ᒌ ᑖᐅᓯᓂᐦᐄᒑᓂᐎᒡ᙮ ᒋᑭ ᒌᐦ ᓂᔅᒀᓯᐦᐋᑭᓂᐎᒡ ᐎᐦ   

ᑰᒀᒋᐦᒑᒧᑣᐙᐦ ᐅᐦᒡ ᐊᓐ ᐋ ᐃᔑᓈᑯᓂᔨᒡ ᐋ ᐃᔑ ᒋᔅᑖᔨᐦᑖᑯᐦᑖᑭᓂᐎᔨᒡ   

ᐋ ᑎᐹᔨᐦᒋᒐᓯᐦᒑᓂᐎᔨᒡ᙮  ᐊᓐ ᑰᒀᒋᐦᒑᒧᐎᓐ ᐅᐱᔅᑎᒀᔮᐤ ᐊᔨᒧᐎᓐ ᒥᒄ᙮  

